
 

 

 
 
 
 
 
 
 
 
ᖁᐊᖅᓵᕐᓇᖅᑐᓕᕆᓂᕐᒧᑦ ᓇᐃᓈᖅᓯᒪᔪᑦ 
ᑭᕕᒃᓯᓪᓗᓂ ᐋᓐᓂᕐᓃᑦ 
ᓴᓇᔨᒥᒃ ᐊᒡᔭᖅᓯᔪᖃᖅᖢᓂ 5 ᒐᓚᖃᐅᑎᒥᒃ ᐅᖅᓱᒥᒃ ᐃᒃᐱᒍᓱᒃᐸᓪᓕᐊᕗᖅ ᑐᓄᐊ ᐋᓐᓂᐊᓕᖅᐸᓪᓕᐊᓪᓗᓂ. 
ᓴᓇᔨ ᑲᔪᓯᓪᓗᓂ ᓴᓇᐃᓐᓇᖅᐳᖅ ᓴᓇᔭᕆᐊᖃᕐᓂᕐᒥᓂ ᐊᒻᒪᓗ ᐃᒃᐱᒋᕚ ᐋᓐᓂᐊᖅᑐᖅ ᐱᕙᓪᓕᐊᓪᓗᓂᓗ 
ᖃᐅᒃᑲᓪᓗᐊᖅᑎᓪᓗᒍ.   

ᓴᓇᔨ ᐋᓐᓂᐊᕐᕕᓕᐊᖅᖢᓂ ᐅᖃᐅᔭᐅᕗᖅ ᐊᑦᑎᒃᑐᒃᑯᑦ ᕿᑎᕐᓗᖕᓂᕋᖅᑕᐅᓪᓗᓂ. ᓴᓇᔪᓐᓇᐄᖅᐳᖅ ᐅᓪᓗᓄᑦ 6-
ᓄᑦ ᐋᓐᓂᐊᕐᓂᕐᒥᓄᑦ. ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᓈᒪᒃᓴᖅᐳᑦ 
ᐅᑎᖅᑎᓐᓇᓱᒃᑕᖏᓐᓂᒃ ᐋᓂᐊᕐᓂᕐᒧᑦ ᓴᓇᓚᐅᖏᓐᓂᕐᒥᓄᑦ ᑮᓇᐅᔭᖅᑖᕋᓲᑎᖏᓐᓂᒃ ᐊᓯᐅᔨᓂᕐᒧᑦ ᐃᑲᕐᕋᓂᒃ 
ᓴᓇᖏᓐᓂᕐᒧᑦ.     

 
ᖁᐊᖅᓵᕐᓇᙱᓪᓗᓂ ᓴᓇᓂᖅ: 
ᑭᓱᑐᐃᓐᓇᕐᒥᒃ ᑭᕕᒃᓯᓂᐊᕈᕕᑦ, ᐅᑯᐊ ᒪᓕᒡᓗᒋᑦ ᐱᔾᔪᓰᑦ:   

• ᑐᓄᐃᑦ ᑐᑭᓕᐊᖅᑎᓯᒪᐃᓐᓇᕐᓗᒍ. ᓂᐅᒃᑭᒃ ᓯᖅᑯᒃᑯᑦ ᐃᕿᑎᓪᓗᒋᒃ, ᕿᑎᕐᓂᐅᖏᑦᑐᖅ. ᑕᐃᒪᓐᓇ ᕿᑎᕐᓄᑦ 
ᐊᑲᐅᓂᖅᓴᐅᓂᐊᖅᑐᖅ ᐊᒻᒪᓗ ᓂᐅᕕᑦ ᓄᑭᖏᑦ  ᐱᓕᕆᖔᕐᓗᑎᒃ ᑭᕕᒃᓯᓕᕈᕕᑦ;   

• ᑭᕕᒋᐊᖅᑕᕕᑦ ᐅᖁᒪᐃᓐᓂᐊ ᐃᓕᖕᓄᑦ ᖃᓂᑎᒋᐊᕐᓗᒍ ᑎᒍᔭᐃᑦ ᓯᖅᑯᖅᐱᓪᓗ ᑎᒍᔭᕕᓪᓗ ᐊᑯᓐᓂᐊᒍᑦ 
ᑭᕕᒡᓗᒍ. ᖃᓄᐃᓕᖓᓂᕆᔭᐃᑦ ᐃᓗᐊᕆᔭᕐᓂᒃ ᐋᖅᑭᒃᑎᓪᓗᒍ, ᐃᓯᒑᒃᑭᒃ ᐅᖓᓯᒌᕋᕐᔪᒋᐊᕐᓗᒋᒃ ᓲᕐᓗ ᑐᐃᒃᑐᑦ 
ᐅᖓᓯᒌᒃᑎᒋᓗᒋᑦ;   

• ᑭᕕᒡᓗᒍ ᓱᒃᑲᓕᖏᓪᓗᑎᑦ ᐊᒻᒪᓗ ᓱᒃᑲᐃᓗᑎᑦ;   

• ᓴᓇᓕᕆᓗᑎᑦ ᐅᑯᖓᓗᐊᖅᑕᐃᓕᒋᐊᖅᐸᒡᓗᑎᑦ, ᑎᒍᓯᒋᐊᕐᓗᑎᑦ, ᐊᒻᒪᓗ ᓴᖑᒋᐊᕐᓗᑎᑦ. ᑎᒍᔭᐃᑦ 
ᑭᕕᖕᓂᐊᕐᓗᒍ ᓰᖁᖅᐱᑦ ᐊᑯᓐᓂᖓᓃᓗᒍ, ᑎᒦᑦ ᓴᖑᑎᑦᑕᐃᓕᓗᒍ. ᓂᐅᑎᑦ ᐱᓕᕆᑎᖔᕐᓗᒋᑦ 
ᐅᖓᓯᒌᕌᔪᒡᓗᑎᒃ ᐊᒻᒪᓗ ᑎᒦᑦ ᓴᖑᑎᖏᖔᕐᓗᒍ;   

• ᐊᔪᕐᓇᙱᑐᐊᑦᑎᐊᕌᖓᑦ ᐅᖁᒪᐃᓗᐊᖅᑐᓂᒃ ᑭᕕᒃᓯᓇᓱᒃᐸᖏᓪᓗᑎᑦ. ᐃᑲᔫᑎᖃᖅᐸᒡᓗᑎᑦ ᑭᕕᒃᓯᔾᔪᑎᓕᖕᒥᒃ, 
ᐊᔭᐅᕈᑎᑯᓗᖕᒥᒃ, ᐅᕝᕙᓘᓐᓃᑦ ᑭᕕᒃᓯᓯᒥᒃ;   

• ᐊᓯᖕᓄᑦ ᐃᑲᔪᖅᑕᐅᕙᒡᓗᑎᑦ ᐃᑲᔪᖅᑕᐅᔭᕆᐊᖃᕈᕕᑦ.  

 
 
ᖁᐊᖅᓵᕐᓇᖅᑐᒦᖁᔨᙱᓐᓇᑦᑕ. ᑐᑭᓯᒋᐊᒃᑲᓐᓂᕈᒪᓗᓂ ᐱᓕᕆᕝᕕᖕᒥ ᖃᓄᐃᙱᑦᑕᕆᐊᖃᕐᓂᕐᒧᑦ ᐊᒻᒪᓗ 

ᖁᐊᖅᓵᕐᓇᖅᑐᒦᖏᓪᓗᓂ, ᐅᖃᕐᕕᒋᑎᒍᑦ ᐊᑭᖃᙱᑦᑐᒃᑯᑦ ᐅᕝᕙᓘᓐᓃᑦ ᐃᑭᐊᖅᑭᕕᑦᑎᓐᓅᕐᓗᑎᑦ.    

 

 


